
DNREC Ap Bay Sous Enfòmasyon Piblik Sou Pwodui ki Lage nan Anviwònman an ak Kalite Lè a, 
Kont Afè Ensidan ki Pase nan Rafinri a 

Depatman Resous Natirèl ak Kontwòl Anviwònman Delaware la (Delaware Department Natural 
Resources and Environmental Control, DNREC) ap siveye ensidan k ap evolye toujou a nan 
Delaware City Refinery, poutèt pàn ekipman yo te rapòte pou premye fwa nan dat 26 me. DNREC 
gen de (2) zouti ki disponib pou piblik la, k ap pote enfòmasyon sou sa ak sou lòt ensidan. 

Sistèm Avètisman sou Pwodui ki Lage nan Anviwònman Delaware la (Delaware Environmental 
Release Notification System, DERNS), ki disponib nan de.gov/derns, pote rapò ki soti nan men 
DNREC sou pwodui ki lage nan anviwònman an toupatou nan eta a, depi nan ti ma kabiran rive nan 
gwo kantite gaz ki lage nan lè a. 

• Pou ensidan rafinri ki fèk rive a, a 3zè nan apremidi nan dat 31 me, gentan gen sèt rapò 
DERNS ki afiche avèk enfòmasyon sou sibstans yo ak kantite ladan yo ki lage, ansanm avèk 
enfòmasyon estanda ki soti nan men sous sante piblik sou konsekans posib yo sou lasante. 

• Polyan prensipal ki lage a nan ensidan sa a se diyoksid souf. 

DNREC gen yon estasyon siveyans kalite lè alès rafinri a sou Route 9, ki fè pati yon rezo siveyans 
kalite lè ki kouvri tout eta a. Done kotidyen yo ak done chak inèdtan yo, k ap mezire yon kantite 
polyan nan rezo eta a ak nan monitè ki sou Route 9 lan, disponib nan lyen Rezo Siveyans Kalite Lè a 
(Air Quality Monitoring Network), nan de.gov/airdata. 

• Pou ensidan rafinri ki fèk rive a, a 3zè nan apremidi nan dat 31 me, pi wo nivo mwayen 
diyoksid souf yo te anrejistre nan yon jounen nan estasyon Route 9 la, se te 2.5 pati pa milya 
nan dat 26 me, konpare avèk nòm sante 75 pati pa milya a. (A 3zè nan apremidi nan dat 31 
me, mwayèn 31 me a pou jounen an montre 7.33 pati pa milya, men se pou yon pati nan 
jounen an sèlman, donk se pa yon mwayèn konplè pou jounen an). 

• Pi gwo mezi sou yon peryòd inèdtan pandan ensidan sa a se te 25 pati pa milya a 6zè nan 
maten nan dat 31 me, epi pifò valè sou inèdtan yo depi ensidan an te rive a, se 2 pati pa 
milya pou piplis. 

• Estasyon siveyans kalite lè Route 9 lan mezire sèlman diyoksid souf ak patikil matyè 2.5, li 
pa gen done pou lòt sibstans yo mezire yo nan lòt estasyon siveyans kalite lè DNREC yo. 

• Peryòd sa yo nan trase done Route 9 yo, kote pa gen mezi ki parèt pou diyoksid souf la, se 
kote mezi a te pi ba pase limit deteksyon enferyè a. 

Diyoksid souf ak lòt gaz k ap lage nan lè a kounye a depase limit pèmi enstalasyon an, donk yo pral 
evalye yo pou akwo ak sanksyon. W ap jwenn lis akwo kont anviwònman an DNREC pibliye a 
nan de.gov/violations. 

Gen yon pati nan amann pou akwo kont anviwònman an ki ale nan Fon Pwojè Kominotè pou 
Anviwònman an (Community Environmental Project Fund), ki finanse pwojè anviwònman ki pou 
òganizasyon ki nan kominote ki toupre kote akwo yo fèt. W ap jwenn istwa pwojè CEPF finanse yo 
nan de.gov/cfpf 

 

https://derns.dnrec.delaware.gov/Pub/Index.aspx
https://de.gov/airdata
https://violations.dnrec.delaware.gov/
https://storymaps.arcgis.com/stories/c6725d0a58f14bdf9dc77d6863894e04/

